
Maria Chatrina Gisep Hofmann: «Jau
n’hai mai gì da tschertgar lavur»
Durant 38 onns ha la dunna da Scuol instruì
sco magistra. Ed er suenter sia pensiun è «il mus-
sar» restà in punct central.

Ina vita da chasarina  na fiss betg stà insa-
tge per ella. Il dar vinavant ad uffants 
l’agen savair ed instruir en scola, ha Ma-
ria Chatrina Gisep Hofmann (71) adina 
recepì sco ina sort privilegi. Dapi il 2012 
è la mamma da trais uffants creschids 
pensiunada, e dapi là è ella adina puspè 
en viadi per differents projects en pajais 
esters, savens en l’Africa. En Tansania  ha 
la famiglia Hofmann perfin vivì durant 
prest quatter onns. En il «Profil» raquin-
ta la figlia d’in reverenda dapli da sia vita 
ventiraivla tranter scola, temp da rebel-
liun e famiglia. Ed ella tradescha er daco 
che la famgilia ha prendì cun ella in an-
ghel da l’Africa.

